
Lei 3/2014, do 24 de abril, do Consello Consultivo de
Galicia'.

Exposicion de motivos

Co antecedente das previsions sobre a posible existencia de instituciéns consultivas auto-
némicas equivalentes ao Consello de Estado contidas na Lei 7/1985, reguladora das bases do
réxime local, no Texto refundido das disposicions legais vixentes en materia de réxime local,
aprobado polo Real decreto lexislativo 781/1986, do 18 de abril, e na Lei 30/1992, do 26 de no-
vembro, de réxime xuridico das administracions publicas e do procedemento administrativo
comun, e, sobre todo, co explicito recofiecemento polo Tribunal Constitucional das facultades
das comunidades autédnomas para crearen, en virtude das suas potestades de autoorganiza-
cién, 6rganos consultivos propios, das mesmas caracteristicas e con idénticas ou semellantes
funciéns s do Consello de Estado, a Comunidade Auténoma de Galicia procedeu, mediante
a Lei 9/1995, do 10 de novembro, & creacion do Consello Consultivo de Galicia, que haberia de
prestar a garantia que para o interese xeral e a legalidade obxectiva representaba, ata aquel
entdn, a intervencién preceptiva do Consello de Estado en determinados procedementos e ac-
tuaciéns das administracions publicas de Galicia. Desde tal momento os ditames do Consello
de Estado pasaron a ser substituidos, en materias de competencia autondmica, polos emitidos
por esa nova institucion consultiva.

Os mais de tres lustros transcorridos desde a entrada en vigor da dita lei supuxeron un lapso
de tempo suficiente para comprobar a eficacia do Consello Consultivo de Galicia. Pero ese
tempo tamén puxo de relevo a necesidade de dotar a institucién dunhas caracteristicas que se
axusten mellor ao complexo sistema xuridico actual, & exixencia de satisfaccion dos intereses
publicos aos que, con obxectividade, deben servir os érganos decisores para os cales a institu-
cién consultiva ditamina ou informa, e aos principios de eficiencia e economia do gasto publi-
co, todo isto con pleno respecto as garantias institucionais de autonomia organica e funcional,
que, por definiren a esencia dos consellos consultivos, seqgundo os criterios establecidos polo
Tribunal Constitucional, son infranqueables para o lexislador.

Partindo daqueles parametros, na revision que se efectla a través desta lei comézase, no
seu titulo I, por definir a posicion institucional do Consello Consultivo de Galicia como su-
premo 6rgano consultivo da Xunta de Galicia e das administraciéns publicas integradas no
seu territorio, co cal se precisa o alcance subxectivo das suas funcions, que non sé abarcan a
Administracion xeral da Comunidade Auténoma de Galicia, con todos os entes que integran o
sector publico autondmico, sendn que tamén se estenden s entidades locais e &s universida-
des publicas de Galicia.

Fronte ao sistema de designacién gobernamental dos membros electivos do érgano consulti-
vo, polo que optou o lexislador de 1995 en coherencia coas limitadas funciéns que ao Consello
Consultivo de Galicia se lle encomendaban nos procesos de producién normativa, implantase

1 Publicada no DOG num. 80, do 28 de abril de 2014.

no titulo Il desta lei, como un dos trazos fundamentais que caracterizan ese 6rgano, un siste-
ma mixto que da participacion ao Parlamento na eleccidn de tres dos membros electivos do
Consello Consultivo, atendendo as novas competencias de intervencién del na actividade do
lexislativo, sequera o sexa en fase de iniciativa do Goberno e con caracter facultativo, dotan-
doo tamén, asemade, dun necesario equilibrio institucional.

Por outra banda, o feito de que a multiplicidade de funciéns que se asignan ao Consello
Consultivo xiren, en esencia, arredor de materias que afectan especificamente disciplinas de
dereito publico, fai oportuno que a eleccion dos membros electivos recaia sobre persoas dota-
das duns perfis técnico-xuridicos que estean en consonancia con tal circunstancia.

No titulo Il amplianse as competencias do 6rgano consultivo, respecto do que lle precedeu,
desde unha dobre 6ptica: primeiro, nivelando as funcidéns ditaminadoras e as asesoras, de ma-
neira que a chamada funcidén ditaminadora, limitada a comprobar se determinadas propostas
de resolucions ou proxectos de textos normativos xa elaborados se axustan ao ordenamento
xuridico e a unha correcta técnica, se completa coa funcion de asesoramento técnico dos
poderes publicos, que abarca a posible redaccion de anteproxectos lexislativos, a elabora-
cioén de propostas lexislativas ou de reforma estatutaria, e, sobre todo, a emisidn de infor-
mes sobre cuestidns concretas de especial transcendencia para a Comunidade Auténoma de
Galicia; segundo, axustando o ambito competencial do 6rgano consultivo ao vixente marco le-
gal (incluindo, entre outras, as funcidns de ditaminar sobre a revisién de oficio de disposiciéns
xerais, a declaracion de nulidade de pleno dereito dos actos ditados en materia tributaria, a
formalizacién de conflitos en defensa da autonomia local, a aprobacidn de pregos de clausulas
administrativas xerais ou as modificacidns dos contratos administrativos), engadindo outras
competencias, que hoxe son lugar comun nas lexislaciéns autondémicas (como as relativas a
emision de ditames previos & interposicion polo Consello da Xunta de recursos de inconsti-
tucionalidade e conflitos de competencia perante o Tribunal Constitucional), e atribuindo ao
6rgano consultivo competencia para emitir ditames facultativos nos procesos de elaboracién
de leis de iniciativa da Xunta.

A regulacién e as competencias dos 6rganos en que se articula o Consello Consultivo e o
procedemento de adopcion dos seus acordos son o obxecto dos titulos IV e V desta lei, me-
recendo destacarse, no primeiro aspecto, a configuracién dun érgano de novo cufio, a Seccién
de Estudos e Informes, que vai contar coa achega da valiosa e excepcional experiencia das
conselleiras e dos conselleiros natos e & que se lle encomenda na lei a redaccién dos ante-
proxectos lexislativos e a elaboracion das propostas lexislativas ou de reforma estatutaria que
o Consello da Xunta poida encomendar ao Consello Consultivo, como asi mesmo a realizacién
dos informes que a persoa titular da Presidencia da Xunta de Galicia solicite.

Finalmente, no titulo VI, e sen prexuizo das necesarias referencias ao persoal ao servizo do
Consello Consultivo e ao corpo de persoal letrado da instituciéon, encoméndase o desenvolve-
mento pormenorizado da sta organizacién e funcionamento a un futuro regulamento, o cal
serd elaborado polo Consello Consultivo e aprobado polo Consello da Xunta.

Por todo o exposto o Parlamento de Galicia aprobou e eu, de conformidade co artigo 13.2 do
Estatuto de autonomia de Galicia e co artigo 24 da Lei 1/1983, do 22 de febreiro, reguladora

da Xunta e da sua Presidencia, promulgo en nome de El-Rei a Lei do Consello Consultivo de
Galicia.

TiTULO |
Disposicions xerais
Artigo 1. Natureza

O Consello Consultivo de Galicia é o supremo 6rgano consultivo da Xunta de Galicia e das ad-
ministracions publicas da Comunidade Auténoma de Galicia.

O Consello Consultivo de Galicia acttia con independencia respecto de calquera 6rgano e, en
garantia dela, goza de autonomia organica e funcional, non estando os seus membros ligados
por ningiin mandato imperativo.

Artigo 2. Sede

O Consello Consultivo de Galicia ten a sua sede na cidade de Santiago de Compostela.

TiTULO Il
Composicion
Artigo 3. Membros e a sta designacion

1. O Consello Consultivo de Galicia estd integrado por conselleiras e conselleiros electivos e
mais por conselleiras e conselleiros natos.

2. As conselleiras e os conselleiros electivos, en nimero de cinco, deberan ser xuristas de reco-
fiecida competencia que conten cunha experiencia e desempeiio efectivo, durante polo menos
dez anos, en cargo, funcién ou actividade profesional relacionados especificamente con aque-
las especialidades de dereito publico relacionadas coas actividades do Consello Consultivo.

O presidente da Xunta nomeara os cinco membros electivos do Consello Consultivo: dous
unha vez escoitado o Consello da Xunta e os outros tres por proposta do Parlamento de forma
proporcional & representacion dos grupos parlamentarios existentes na Camara. As persoas
candidatas propostas de forma proporcional polos grupos parlamentarios como membros
electos do Consello Consultivo de Galicia deberan comparecer perante a Comision correspon-
dente conforme o Regulamento da Camara co fin de examinar a sda idoneidade para o cargo.
Con posterioridade o Pleno da Camara adoptard o acordo por maioria de tres quintos dos seus
membros en primeira votacién ou maioria absoluta en segunda votacién, se for necesaria. A
Presidencia do Parlamento comunicard este acordo ao presidente da Xunta para que proceda
ao seu nomeamento.

A composicion e posterior renovacidon do Consello procuraran atender a criterios de paridade.

3. Son conselleiras e conselleiros natos as persoas que exerceron a Presidencia da Xunta de
Galicia.

A sua incorporacion inicial ao Consello Consultivo pode producirse en calquera momento, pero
en todo caso antes de cumpriren a idade de setenta e cinco anos. Para tal efecto, formalizaran
perante o Consello Consultivo o seu desexo de incorporarse a el e formularan declaracién de
non incorrer en causa de incompatibilidade.

O mandato das conselleiras e dos conselleiros natos do Consello Consultivo, unha vez que
se incorporen a el, podera interromperse a consecuencia do seu nomeamento para un cargo
publico declarado incompatible. Ao producirse o cesamento nese cargo, a persoa interesada
dispofierad dun prazo de tres meses desde o dito cesamento para formalizar a sua reincorpora-
cién ao Consello Consultivo polo tempo que lle quede de mandato.

Artigo 4. Duracién do mandato e substitucion

1. As conselleiras e os conselleiros electivos exerceran o seu mandato por un periodo de seis
anos, agas remocién polas causas previstas nesta lei.

2. As conselleiras e os conselleiros electivos teran como limite maximo de permanencia nos
seus cargos a idade de setenta e dous anos.

3. O cesamento anticipado dunha conselleira ou dun conselleiro electivo dard lugar & sua
substitucion.

Para tal efecto, a persoa titular da Presidencia do Consello Consultivo pofierd o cesamento en
coflecemento da persoa titular da Presidencia da Xunta de Galicia e pedirad que esta nomee ou,
se é o caso, solicite do érgano que propuxo a conselleira ou o conselleiro cesante a realizacién
de nova proposta na forma e coas condiciéns previstas para o0 nomeamento inicial e mais que
se proceda ao nomeamento dunha nova conselleira ou conselleiro, cuxo mandato exercerd
polo tempo que falte para a expiracion do mandato da persoa cesante.

4. As conselleiras e os conselleiros natos exerceran o seu mandato por un periodo de seis anos
de teren a condicion de titular da Presidencia da Xunta de Galicia durante catro ou menos
anos, ou por un periodo de doce anos de teren a condicidn de titular da Presidencia da Xunta
de Galicia durante mais de catro anos.

5. Con tres meses de antelacién & expiracion do periodo de mandato dunha conselleira ou
dun conselleiro nato, a persoa titular da Presidencia do Consello Consultivo comunicarallo ao
Consello da Xunta, o cal, cando as circunstancias concorrentes asi o aconsellen, poderd pro-
rrogar o mandato da conselleira ou do conselleiro por un periodo que non superard, en ningdn
caso, a terceira parte do periodo inicial que lle correspondese.

Artigo 5. Inmobilidade e cesamento

1. Durante o tempo do seu mandato as conselleiras e os conselleiros seran inamovibles, non
podendo removerse dos seus cargos senén por renuncia, limite de idade, incapacidade, incom-
patibilidade sobrevida ou incumprimento grave dos deberes do cargo, asi como por resultar
condenado por delito doloso no exercicio do cargo.

2. 0 cesamento en todos os supostos serd decretado polo Consello da Xunta, logo de acepta-
cién da renuncia pola Presidencia do Consello Consultivo e apreciacion das restantes causas
do cesamento polo Pleno do Consello Consultivo.

3. No suposto de cesamento por renuncia ou limite de idade, a conselleira e o conselleiro elec-
tivo deberd continuar exercendo as suas funcidns ata que tome posesion do seu cargo quen
deba substituilo.

Artigo 6. Incompatibilidades

1. A condicidn de conselleira ou conselleiro é incompatible:

a) Con calquera cargo de eleccién popular ou designacién politica.

b) Con emprego ou cargo dotado ou retribuido pola Administracién do Estado, das comunida-
des auténomas, das entidades locais e dos organismos ou empresas dependentes de calquera
delas.

c) Co exercicio das carreiras xudicial, fiscal ou militar.

d) Co desempefio de funcions directivas en partidos politicos, sindicatos de traballadores ou
asociacidns empresariais.

e) Con cargos de toda indole en empresas ou sociedades que contraten a prestacién de servi-
zos, subministracion ou obras con calquera Administraciéon da Comunidade Auténoma.

f) Con calquera actividade profesional ou mercantil.

2. Serd compatible co exercicio da actividade docente, logo de declaracién expresa de compa-
tibilidade pola Presidencia do Consello Consultivo.

Asi mesmo serd compatible, sen necesidade de declaracién expresa de compatibilidade, coas
actividades de producidn e creacién literaria, cientifica ou técnica e as publicacions derivadas
delas, asi como coa participacién como director ou relator en congresos, seminarios, xornadas
de traballo, conferencias ou cursos de cardcter profesional.

3. Se concorre algunha causa de incompatibilidade na persoa que se designe conselleira ou

conselleiro electivo e esa causa non é removida antes da data sinalada para tomar posesion
do cargo, entenderase que renuncia ao posto no Consello Consultivo, o que asi se decretara

polo Consello da Xunta, e seguidamente procederase, de se tratar dunha conselleira ou dun
conselleiro electivo, a efectuar unha nova designacién na forma prevista para os supostos de
cesamento anticipado.

Artigo 7. Abstencién

As persoas que integran o Consello Consultivo deberdn absterse de intervir naqueles asuntos
que proceda conforme a Lei de réxime xuridico das administracidns publicas e do procedemen-
to administrativo comun.

Artigo 8. Deber de segredo

As persoas que integran o Consello tefien a obriga de gardar segredo sobre o contido das
deliberaciéns deste e non poderdn facer, sen a sta previa autorizacion, declaraciéns ou mani-
festacions publicas, valorativas, orais ou escritas, ou formular do mesmo modo opiniéns cien-
tificas, sobre temas ou materias concretas que estean directamente relacionados con asuntos
sometidos ou que debe cofiecer o Consello.

Artigo 9. Retribuciéns

A persoa titular da Presidencia e os membros do Consello Consultivo terdn dereito as re-
tribuciéns polos conceptos e as contias que anualmente se fixen na Lei de orzamentos da
Comunidade Auténoma de Galicia.

Artigo 10. Renovacidn das conselleiras e dos conselleiros electivos

Con seis meses de antelacidn a expiracion do mandato das conselleiras e dos conselleiros elec-
tivos, a persoa titular da Presidencia do Consello Consultivo dirixirase a Presidencia da Xunta
de Galicia e a Presidencia do Parlamento solicitando que se proceda ao nomeamento de novas

conselleiras ou conselleiros.

Os membros electivos do Consello Consultivo deberan permanecer no exercicio dos seus car-
gos ata a toma de posesién dos novos membros.

TiTULO 1N
Competencias
Artigo 11. Ditames

1. O Consello Consultivo de Galicia emitird ditame en cantos asuntos, relativos as materias
previstas nesta lei, sexan sometidos & stua consulta pola Presidencia da Xunta de Galicia, o

Consello da Xunta ou calquera das persoas que forman parte del, as administracions do sector
publico autondmico, as entidades locais e as universidades publicas de Galicia.

2. No desempeiio da sua funcion ditaminadora, o Consello Consultivo de Galicia exercerd o
control previo do rigor técnico xuridico das actuaciéns do érgano consultante, velando pola
observancia da Constitucidn, do Estatuto de autonomia de Galicia e do resto do ordenamento
xuridico, sen estenderse a valoracidns de oportunidade ou conveniencia, agas que asi o solicite
expresamente o 6rgano consultante.

3. A consulta ao Consello Consultivo de Galicia sera preceptiva cando asi se estableza por lei.
Os ditames non seran vinculantes, agads que por lei se dispofia expresamente o contrario.

4. Os asuntos sobre os que ditaminase o Consello Consultivo de Galicia non poderan ser so-
metidos polo érgano consultante a ditame posterior doutro 6rgano ou institucién consultiva.

5. Os actos administrativos, as disposiciéns ou os proxectos normativos aprobados en asuntos
ditaminados preceptivamente polo Consello Consultivo expresaran se se acordan conforme o
seu ditame ou se apartan del. No primeiro caso, conterdn a férmula «de acordo co Consello
Consultivo»; no segundo, a de «oido o Consello Consultivo» ou, de se conformaren enteira-
mente con algin voto particular, a de «oido o Consello Consultivo e de acordo co voto parti-
cular formulado pola(s) conselleira(s) ou o(s) conselleiro(s)...».

Artigo 12. Ditames preceptivos
O Consello Consultivo ditaminard preceptivamente sobre os seguintes asuntos:

a) Anteproxectos de reforma do Estatuto de autonomia elaborados pola Xunta de Galicia.

b) Proxectos de lexislacion delegada a que se refire o artigo 10.1.a) do Estatuto de autonomia
de Galicia.

c) Proxectos de regulamento de execucién de leis autondmicas e de desenvolvemento de
normas bdsicas do Estado e, de ser o caso, de normas da Unién Europea, asi como as suas
modificacidns.

d) Interposicion polo Consello da Xunta de recursos de inconstitucionalidade e formulacion de
conflitos de competencia perante o Tribunal Constitucional, previamente & presentacién do
correspondente procedemento.

e) Formalizacion de conflitos en defensa da autonomia local formulados polas entidades lo-
cais de Galicia perante o Tribunal Constitucional, previamente & presentacién do correspon-

dente procedemento.

f) Revision de oficio dos actos e das disposicions administrativas e recurso administrativo de
revision.

g) Aprobacién do prego de cldusulas administrativas xerais e interpretacién, modificacién,
nulidade e resolucion dos contratos administrativos nos casos previstos na normativa xeral de
contratacion administrativa.

h) Nulidade, interpretacidn, modificacion e extincion de concesions administrativas calquera
que sexa 0 seu obxecto, nos casos en que asi 0 exixan as normas aplicables.

i) Nulidade de pleno dereito dos actos ditados en materia tributaria.

j) Reclamaciéns de responsabilidade patrimonial de contia superior a 30.000 euros para a
Administracion autondémica e a 15.000 euros para as administracions locais.

k) Creacion ou supresion de concellos e alteracidon de termos municipais.
1) Convenios e acordos de cooperacién con outras comunidades auténomas.

m) Calquera outro asunto no cal unha lei exixa expresamente o ditame do 6rgano consultivo.

Artigo 13. Ditames facultativos
Con cardcter facultativo, podera pedirse o ditame do Consello Consultivo nos seguintes casos:
a) Anteproxectos de lei elaborados polo Consello da Xunta.

b) Conflitos de atribucions que se susciten entre diversas consellarias, entre a Administracion
xeral da Comunidade Auténoma e outras administracions publicas de Galicia ou entre as en-
tidades locais de Galicia.

¢) Modificacién dos instrumentos de planeamento urbanistico regulados por lei, cando tefian
por obxecto unha diferente zonificacion no uso urbanistico do solo rustico especial, nos espa-
zos libres e nas zonas verdes destinados ao dominio publico do plan.

d) Calquera outro asunto que afecte a Administracion da Comunidade Auténoma ou as enti-
dades locais de Galicia cando, a xuizo da persoa titular da Presidencia da Xunta de Galicia, o
requira a sua especial transcendencia.

Artigo 14. Propostas e informes?

1. O Consello da Xunta podera encomendarlle ao Consello Consultivo de Galicia a redaccion de
anteproxectos lexislativos e a elaboracién de propostas lexislativas ou de reforma estatutaria.
A sua realizacidn deberd axustarse estritamente ao dmbito delimitado polos criterios e obxec-
tivos expresados polo Consello da Xunta.

2 Redaccién do artigo 14 dada pola disposicion derradeira segunda da Lei 4/2016, do 4 de abril, de ordenacién da asistencia xuridica da Administracion
xeral da Comunidade Auténoma de Galicia e do seu sector publico (DOG nim. 69, do 12 de abril de 2016).

2. Poderd tamén a persoa titular da Presidencia da Xunta de Galicia, pola sua exclusiva inicia-
tiva, solicitar do Consello Consultivo de Galicia a emision de informes sobre calquera cues-
tién concreta cando, ao seu xuizo, sexan de transcendencia para a Comunidade Auténoma de
Galicia.

3. Asi mesmo, as persoas titulares da presidencia das entidades locais poderan solicitar do
Consello Consultivo de Galicia a emision de informes sobre cuestidéns concretas de especial
transcendencia para a Comunidade Auténoma de Galicia. Para estes efectos, entenderase que
unha cuestion reviste especial transcendencia para a Comunidade Auténoma de Galicia nos
seguintes casos:

a) Cando apareza referida a normas cuxa aplicacién ao caso ou cuxa interpretacion na sua
aplicacion a este resulte dubidosa.

b) Cando transcenda do caso concreto porque presente unha cuestion xuridica de relevante e
xeral repercusion econdémica ou social.

¢) Cando fose resolta por distintas administracions publicas de Galicia con criterios xuridicos
contraditorios.

Artigo 15. Memoria anual

O Consello Consultivo elevara unha memoria anual ao Consello da Xunta de Galicia na que

expofierd a sta actividade no exercicio anterior, asi como as suxestidns que estime oportunas
para a mellora das actuacions administrativas. Dela darase conta ao Parlamento de Galicia.

TiTULO IV

Organos do Consello Consultivo
Artigo 16. Clases
1. O Consello Consultivo articulase nos seguintes érganos:
- Presidencia,
- Pleno,
— Seccidn de Ditames,
— Seccidén de Estudos e Informes,
- Secretaria Xeral.

2. Regulamentariamente poderanse establecer outras seccidéns que se estimen oportunas.

Artigo 17. Presidencia

1. Na primeira reunién do Consello, cando estea vacante a presidencia, os membros electivos
procederdn a eleccidn da persoa titular da Presidencia do Consello Consultivo por e entre as
conselleiras e os conselleiros electivos en votacion secreta e por maioria absoluta, e esta sera
nomeada pola Presidencia da Xunta. O seu mandato terd unha duracién coincidente coa do seu

cargo de conselleira ou conselleiro.

De non se conseguir a maioria absoluta no prazo dun mes comunicaraselle & Presidencia da
Xunta para que proceda ao seu nomeamento.

2. A persoa titular da Presidencia do Consello Consultivo tomard posesion do seu cargo peran-
te o Pleno do dito érgano.

3. Nos supostos de vacante, ausencia, enfermidade ou outro motivo lexitimo sera substituida
pola conselleira ou o conselleiro electivo de mais idade.

Artigo 18. Funciéns da Presidencia

A Presidencia do Consello Consultivo tera as seguintes funcidns:

1. Desempeniar a representaciéon do Consello Consultivo.

2. Convocar e presidir as sesions do Pleno e das secciéns, dirimindo os empates con voto de
calidade.

3. Fixar a orde do dia das sesidns do Pleno e das seccidns.

4. Autorizar coa sua sinatura os acordos do Pleno e das secciéns

5. Rotar os relatorios dos asuntos entre as persoas que integran o Consello.

6. Autorizar os gastos referentes aos servizos do Consello®

7. Exercer a superior direccidon das actividades dos 6rganos técnicos do Consello.
8. Exercer a superior inspeccion dos servizos do Consello e da sua sede.

9. As demais funcidns previstas nesta lei ou no Regulamento de organizaciéon e funcionamento
do Consello Consultivo.

3 Redaccién do punto 6 do artigo 18 pola disposicion derradeira terceira da Lei 2/2017, do 8 de febreiro, de medidas discais e administrativas (DOG num.
88, de 9 de febreiro de 2017).

Artigo 19. O Pleno

1. O Pleno do Consello Consultivo esta constituido pola persoa que desempefia a presidencia,
as conselleiras e os conselleiros electivos e mais as conselleiras e os conselleiros natos.

2. Son funciéns do Pleno:

a) Emitir por solicitude da Presidencia da Xunta de Galicia ditame sobre os asuntos relativos a
anteproxectos de reforma do Estatuto de autonomia, calquera outro anteproxecto ou proxecto
de disposicidns legais ou regulamentarias, os asuntos relacionados co Tribunal Constitucional

e os convenios e acordos de cooperacion con outras comunidades auténomas.

b) Pronunciarse sobre as propostas lexislativas ou de reforma estatutaria encomendadas polo
Consello da Xunta e elaboradas pola Seccién de Estudos e Informes.

¢) Aprobar a memoria anual de actividades.

d) Aprobar anualmente o anteproxecto de orzamentos do Consello, que se integrara nos xerais
da Comunidade Auténoma nunha seccién especifica.

e) As demais funciéns que correspondan ao Consello Consultivo e non fosen expresamente
atribuidas a outros 6rganos del.
Artigo 20. Secciéon de Ditames

1. Compofien a Seccién de Ditames a persoa titular da Presidencia do Consello e as conselleiras
e os conselleiros electivos.

2. A persoa titular da Presidencia poderd delegar en quen legalmente a substitta a presidencia
da Seccidén de Ditames para a resolucidon dos asuntos da slia competencia.

3. Compételle a esta seccion ditaminar sobre os asuntos non atribuidos & competencia do
Pleno.

Artigo 21. Seccién de Estudos e Informes*

1. A Seccion de Estudos e Informes estara composta pola persoa titular da Presidencia do
Consello, quen a presidird, por unha conselleira ou conselleiro electivo, que serad designado/a
anualmente polo Pleno por proposta da Presidencia do Consello, e polas conselleiras ou con-
selleiros natos.

4 Redaccion do artigo 21 dada pola disposicion derradeira segunda da Lei 4/2016, do 4 de abril, de ordenacién da asistencia xuridica da Administracién
xeral da Comunidade Auténoma de Galicia e do seu sector publico (DOG nim. 69, do 12 de abril de 2016). Redaccién do nimero 1 do artigo 21 modificada
polo artigo Unico.Un da Lei 2/2023, do 14 de marzo, pola que se modifica a Lei 3/2014, do 24 de abril, do Consello Consultivo de Galicia (DOG NGm. 55,
DO 20 de marzo de 2023). Nimero 5 do artigo 21 engadido polo artigo Unico.Dous da Lei 2/2023, do 14 de marzo, pola que se modifica a Lei 3/2014, do
24 de abril, do Consello Consultivo de Galicia (DOG Num. 55, DO 20 de marzo de 2023).

No caso de non existiren conselleiras ou conselleiros natos, a Seccidon de Estudos e Informes
estard composta pola persoal titular da Presidencia do Consello, que a presidira, e por duas/
dous conselleiras ou conselleiros electivas/os, cuxa designacion a fard anualmente o Pleno por
proposta da Presidencia do Consello. Se durante o mandato da Seccion de Estudos e Informes
asi constituida se produce un nomeamento de conselleiras ou conselleiros natos, pasaran a
formar parte dela de xeito automatico, sen que este nomeamento determine o cesamento
dunha conselleira ou conselleiro electivos.

Unha vez finalizado o mandato anual, procederase & renovacién da Seccién na forma prevista
no paragrafo primeiro deste artigo, no caso de existiren conselleiras ou conselleiros natos, e
na forma prevista no pardgrafo segundo, no caso contrario.

2. Compételle a esta seccion a redaccion dos anteproxectos lexislativos e a elaboracién, para
0 seu sometemento ao Pleno, das propostas lexislativas ou de reforma estatutaria que o
Consello da Xunta encomende ao Consello Consultivo.

3. Compételle, asi mesmo, a realizacién dos informes que a persoa titular da Presidencia da
Xunta de Galicia e as persoas titulares da Presidencia das entidades locais soliciten.

No caso das entidades locais, na solicitude de informe debera expofierse con claridade e pre-
cision a cuestion concreta sobre a que verse a dita solicitude e a xustificacién da sua posible
consideracidon como de especial transcendencia para a Comunidade Auténoma de Galicia, con
invocacién expresa do suposto previsto no artigo 14.3 que se considere de aplicacion. A solici-
tude deberd ir acomparfiada da documentacién que lle sirva de fundamento.

A Seccion de Estudos e Informes examinara a solicitude e, no caso de que, por maioria dos
membros asistentes, se aprecie que non concorre ningin dos supostos previstos no artigo
14.3, acordarase a devolucidn do expediente e o0 arquivamento do actuado, sen mais tramite.

4. Cando a realizacién dun determinado anteproxecto lexislativo, dunha proposta lexislativa
ou de reforma estatutaria ou dun concreto informe requira informacion ou asesoramento téc-
nico especializado, podera solicitarse a asistencia de persoal funcionario doutros corpos do
sector publico autonémico.

5. Os informes publicaranse transcorrido un mes desde a sUa aprobacién, agds cando a
Administracion que formule a consulta solicite expresamente que non sexan obxecto de
publicacion.

Artigo 22. Secretaria Xeral e Secretaria do Pleno e Secciéns®

1. O Consello Consultivo contara cunha Secretaria Xeral, & que lle correspondera:

5  Redaccién do artigo 22 pola disposicién derradeira terceira da Lei 2/2017, do 8 de febreiro, de medidas discais e administrativas (DOG nim. 88, de 9 de
febreiro de 2017).

a) A xefatura directa e a xestion administrativa en materia de persoal, asi como do réxime
interior dos servizos e dependencias do Consello, sen prexuizo da superior autoridade da
Presidencia.

b) A xestién dos créditos orzamentarios no relativo aos actos de disposicion, recofiecemento
da obriga e ordenamento do pagamento.

c) A tramitacion e xestién da contratacién administrativa e a administracién do patrimonio.

d) A expedicion de certificacions en relacion coas materias cuxa xestion lle estea atribuida e a
custodia da documentacién que se xere no exercicio das sudas funcions.

e) A asistencia a Presidencia en todos os asuntos e, singularmente, preparar e redactar, cando
aquela o considere conveniente, os proxectos de ditames, informes ou propostas nos asuntos
que a persoa titular da Presidencia determine.

f) Aqueloutras que lle sexan delegadas pola persoa titular da Presidencia ou lle atribla o
Regulamento de organizacién e funcionamento do Consello Consultivo.

2. O posto de titular da Secretaria Xeral estard asimilado no seu rango ao de alto cargo. A
persoa titular da Secretaria Xeral debera ser licenciada en Dereito, ou posuidora do titulo de
grao en Dereito, e reunir os requisitos de solvencia profesional que sexan necesarios para o
desenvolvemento da funcién. Serd nomeada e separada libremente polo Pleno por proposta
da Presidencia do Consello Consultivo.

3. As funciéns da Secretaria do Pleno e das Secciéns seran exercidas por quen designe a
Presidencia de entre o persoal funcionario ao servizo do Consello. Ese exercicio non xerard
percepcion de retribucions, axudas de custo ou indemnizaciéns.

4. Correspéndelle a persoa que exerza a Secretaria do Pleno e das Seccidns:

a) Dar fe dos actos do Consello.

b) Asistir as sesiéns do Consello con voz pero sen voto e levantar e redactar as actas das se-
siéns, visadas pola persoa titular da Presidencia.

c) Custodiar a documentacién do Consello que garde relacidon directa co exercicio das suas
funciéns.

d) Elaborar a orde do dia das sesiéns do Pleno e das Seccions, someténdoo a aprobacion da
Presidencia.

e) Efectuar, por orde da persoa titular da Presidencia, a convocatoria das conselleiras e con-
selleiros para as sesions.

f) Levar a efecto os acordos do Consello.

EA XUNTA
3¢l DE GALICIA



| Paxina 14

g) Practicar os actos de comunicacién do Consello, con excepcién dos que sexan realizados
pola persoa titular da Presidencia.

h) Expedir certificacions dos acordos do Consello, votos particulares e demais documentos
confiados a sta custodia, visadas pola persoa titular da Presidencia do Consello.

i) Facilitar copia dos expedientes as conselleiras e conselleiros, asi como ao persoal letrado a
quen corresponda o seu estudo.

j) Preparar, para a sta posterior aprobacion polo Pleno do Consello, o proxecto da memoria de
actividades anuais.

k) Asistir o presidente en todos os asuntos en que a requira e sexa inherente a sta condicion.

5. No caso de ausencia, enfermidade ou calquera imposibilidade temporal, a persoa titular da
Secretaria Xeral e a persoa funcionaria designada para desempefiar as funcién da Secretaria do
Pleno e das Seccions substituiranse entre si, e no Gltimo termo serdn substituidas pola persoa
que, exercendo funciéns de letrada ou letrado do Consello, sexa designada pola Presidencia

TiTULOV
Procedemento
Artigo 23. Adopcién de acordos

1. Nas reuniéns do Consello Consultivo requirirase, para a validez das deliberacidns e dos acor-
dos, a presenza da persoa titular da Presidencia ou de quen legalmente a substitua, a dun
numero de conselleiras ou conselleiros que, coa Presidencia, constitian maioria absoluta, e
a da persoa funcionaria designada para desempefiar as funciéns de Secretaria do Pleno e das
Seccidéns ou de quen a substitia®.

2. Os acordos adoptaranse pola maioria de votos das conselleiras e dos conselleiros asisten-
tes, debe facerse constar neles se se adoptan por maioria ou por unanimidade e ningun dos
membros con dereito a voto pode absterse nas votaciéns, agds que concorran causas legais
de abstencién.

3. No caso de discrepancias co acordo adoptado, as conselleiras ou os conselleiros discrepan-
tes poderdn formular por escrito, no prazo que regulamentariamente se determine, o seu voto
particular razoado, o cal se acompafiara ao acordo.

4. Os membros natos do Consello Consultivo actuardn no Pleno con voz pero sen voto, non
computandose, en consecuencia, a sUa asistencia para os efectos do quérum de constitucién
e adopcion de acordos.

6  Redaccion do apartado 1do artigo 23 pola disposicion derradeira terceira da Lei 2/2017, do 8 de febreiro, de medidas discais e administrativas (DOG num.
88, de 9 de febreiro de 2017).

XUNTA
DE GALICIA




| Paxina 15

Artigo 24. Prazos

1. O Consello Consultivo deberd emitir os seus ditames e informes no prazo dun mes a partir
do dia seguinte ao de recepcién da solicitude. Non obstante, cando na solicitude se fagan
constar motivadamente razéns de urxencia, o prazo para emitir o ditame ou informe serd de
quince dias, agas que, excepcionalmente, a persoa titular da Presidencia da Xunta de Galicia
ou o Consello da Xunta fixen un prazo menor. Transcorridos aqueles prazos entenderase, ao
se tratar de solicitudes de ditames, que non existe ningunha obxeccién a cuestién suscitada.

2. O prazo para a redaccién de anteproxectos lexislativos e elaboracién de propostas lexisla-
tivas ou de reforma estatutaria serd o que fixe a autoridade consultante. No seu defecto, o
prazo serd de seis meses. Os devanditos prazos empezardn a contarse desde o dia seguinte &
recepcion da solicitude da consulta. Excepcionalmente, cando pola complexidade da materia
sexa previsible a insuficiencia do prazo establecido, a Presidencia do Consello solicitara & au-
toridade consultante que fixe un prazo superior.

Artigo 25. Documentacion

1. O érgano consultante deberd facilitar ao Consello canta documentacidn precise para pro-
nunciarse sobre a cuestion formulada.

2. O Consello, a través da persoa que desempefa a sUa presidencia, e por acordo daquela,
poderd solicitar ao 6rgano ou 4 instituciédn consultante que se complete a documentaciéon con
cantos antecedentes, informes e probas considere necesarios. Neste caso interromperase o
prazo previsto no artigo 24 polo tempo que regulamentariamente se estableza.

Artigo 26. Audiencias’

As persoas ou as entidades directamente interesadas nos asuntos motivadores das consultas
poden formular alegacidns ante o Consello, por acordo deste, adoptado de oficio ou por peti-
cién daquelas, nos termos previstos na normativa reguladora do procedemento administrati-
vo comun. O tramite de alegacidns verificarase preferentemente a través de medios electré-
nicos e, en todo caso, cando se trate de persoas obrigadas a se relacionaren electronicamente
coas administracions publicas.

Artigo 27. Medios electrénicos®

A comunicacién e a remision de informes, propostas normativas e ditames elaborados polo
Consello Consultivo de Galicia realizaranse a través de medios electrénicos, en cumprimento
das prescriciéns da Lei 39/2015, do 1 de outubro, do procedemento administrativo comun das
administraciéns publicas; da Lei 40/2015, do 1de outubro, de réxime xuridico do sector publico;

7 Redaccién do artigo 26 dada polo artigo Unico.Tres da Lei 2/2023, do 14 de marzo, pola que se modifica a Lei 3/2014, do 24 de abril, do Consello Consul-
tivo de Galicia (DOG Num. 55, do 20 de marzo de 2023).

8  Redaccién do artigo 27 dada polo artigo Unico.Catro da Lei 2/2023, do 14 de marzo, pola que se modifica a Lei 3/2014, do 24 de abril, do Consello Con-
sultivo de Galicia (DOG Num. 55, DO 20 de marzo de 2023).

e do Real decreto 203/2021, do 30 de marzo, polo que se aproba o Regulamento de actuacion
e funcionamento do sector publico por medios electrdnicos, ademais de cumprir neste caso
co obxectivo de minimizar o gasto en papel, impulsar as novas tecnoloxias e axilizar o funcio-
namento deste érgano.

TiTULO VI
Organizacién e funcionamento
Artigo 28. Regulamento de organizacién e funcionamento

A organizacién e o funcionamento do Consello Consultivo de Galicia rexerase polo seu propio
regulamento de organizacién e funcionamento, que serd elaborado polo Consello Consultivo e
aprobado polo Consello da Xunta.

Artigo 29. Persoal®

1. O Consello Consultivo de Galicia dispofierd do persoal da categoria, clase e condicién nece-
sarias para o desenvolvemento das suas funciéns.

2. Corresponde ao Consello Consultivo de Galicia establecer a organizacién do persoal ao seu
servizo e propoier & Xunta de Galicia a aprobacién e modificaciéon do cadro de persoal e da
relacion de postos de traballo, asi como levar a cabo os procesos de provisiéon dos postos de
traballo.®

3. Sen prexuizo do disposto para o persoal letrado, os postos de traballo definidos na rela-
cién de postos de traballo para persoal funcionario poderdn ser cubertos por persoal desta
categoria da Administracién xeral da Comunidade Auténoma de Galicia, doutras comunidades
auténomas ou do Estado.

Artigo 30. Letrados™

1. O Consello Consultivo estd asistido por persoal letrado, dependente orgdnica e funcio-
nalmente deste, ao que corresponde, baixo a direccién e responsabilidade da Presidencia ou
das conselleiras e conselleiros, as funcions do estudo dos asuntos sometidos & consulta do

9 Redaccion do artigo 29 dada pola disposicién derradeira cuarta da Lei 2/2015, do 29 de abril, de emprego publico de Galicia (DOG nim. 82, do 4 de
maio de 2015). Redaccion do apartado 2 do artigo 29 modificada posteriormente pola disposicion derradeira terceira da Lei 2/2017, do 8 de febrero, de
medidas fiscais e administrativas (DOG niim. 28, do 9 de febrero de 2018).

10  Redaccion do apartado 2 do artigo 29 dada pola disposicidn derradeira terceira da Lei 2/2017, do 8 de febreiro, de medidas discais e administrativas (DOG
num. 88, de 9 de febreiro de 2017).

11 Redaccidn do artigo 30 dada pola disposicion derradeira terceira da Lei 2/2017, do 8 de febreiro, de medidas fiscais e administrativas (DOG nim. 88, de
9 de febreiro de 2017). Adicionalmente, a disposicion adicional cuarta da Lei 2/2017, do 8 de febreiro, de medidas fiscais e administrativas (DOG nim.
88, de 9 de febreiro de 2017), determina baixo a ribrica “Supresion do corpo de letrados do Consello Consultivo de Galicia®, o seguinte: “Un. Supri-
mese o corpo de letrados do Consello Consultivo de Galicia, requlado no artigo 30 da Lei 3/2014, do 24 de abril, do Consello Consultivo de Galicia.

Dous. O persoal funcionario de carreira pertencente ao indicado corpo de letrados intégrase na escala de letrados da Xunta de Galicia, do corpo superior da
Administracion xeral da Comunidade Auténoma, subgrupo A1, prevista no punto 1 da disposicion adicional oitava da Lei 2/2015, do 29 de abril, do emprego
publico de Galicia, con garantia do seu grao persoal consolidado e da sua antigiidade”.

Esta regulaciéon complétase coa disposicidn transitoria Gnica da mesma lei.

A STC 87/2018, do 19 de xullo, desestimou o recurso de inconstitucionalidade interposto contra as disposiciéns adicional cuarta, transitoria Unica e
derradeira terceira, apartado 5, da Lei 2/2017, do 8 de febreiro (BOE nim. 199, do 17 de agosto de 2018).

Redaccién do nimero 1 do artigo 30 dada polo artigo Unico.Cinco da Lei 2/2023, do 14 de marzo, pola que se modifica a Lei 3/2014, do 24 de abril, do
Consello Consultivo de Galicia (DOG Nim. 55, DO 20 de marzo de 2023).

Consello, a preparacion e a redaccion dos correspondentes proxectos de ditames, informes ou
propostas e as demais funciéns adecuadas & sua condicién que lle atribia o Regulamento de
organizacién e funcionamento do Consello. O nimero de prazas de persoal letrado determi-
narase na relacion de postos de traballo.

2. A provision das prazas de letrados ao servizo do Consello Consultivo de Galicia, de acordo
coa especial responsabilidade, confianza e cualificacién profesional requirida, efectuarase por
libre designacién con convocatoria publica, de acordo co disposto na Lei 2/2015, do 29 de abril,
do emprego publico de Galicia, entre persoal funcionario pertencente a escala de letrados
da Xunta de Galicia, do corpo superior da Administracion xeral da Comunidade Auténoma,
subgrupo A1, prevista no punto 1 da disposicién adicional oitava da Lei 2/2015, do 29 de abril,
do emprego publico de Galicia. Neste caso, a dependencia organica e funcional do Consello
Consultivo sera excepcidn ao previsto no artigo 38.1 da Lei 4/2016, do 4 de abril, de ordenacion
da asistencia xuridica da Administracion xeral da Comunidade Auténoma de Galicia e do seu
sector publico.

Asi mesmo, en atencién &s funciéns do 6rgano e por razdns de especializacion técnica e, de ser
o caso, de acordo co que se determine na relacion de postos de traballo, as prazas poderan
ser cubertas por persoal pertencente a corpos de letrados da Administracion xeral do Estado,
da administracion xeral doutras comunidades auténomas ou doutros consellos consultivos;
por persoal pertencente & escala de funcionarios de Administracién local con habilitacién de
caracter nacional, subescala de secretaria; ou por persoal letrado do Parlamento de Galicia. En
ningun caso esta forma de provisién supord a adquisicién de dereitos de integracién na escala
de letrados da Xunta de Galicia.

3. A convocatoria e a resolucion dos procesos de provisién efectuados de acordo co indicado
no punto anterior corresponderalle & persoa titular da Presidencia do Consello Consultivo.

4. O réxime xuridico do persoal letrado serd o establecido nesta lei e no Regulamento de orga-
nizacion e funcionamento do Consello Consultivo. De forma supletoria, aplicarase o estable-
cido para o persoal funcionario na lexislacién de emprego publico da Comunidade Auténoma
de Galicia

Disposicion transitoria primeira. Situacion dos membros electivos nomeados ao amparo da
normativa que se derroga

Se ao tempo da entrada en vigor desta lei tivese transcorrido o periodo de seis anos de exer-
cicio do mandato para o que foron nomeados as Ultimas conselleiras e conselleiros electi-
Vvos, €, consonte o previsto no artigo 27 do Regulamento de organizacién e funcionamento do
Consello Consultivo de Galicia, contindan nese momento no exercicio dos seus cargos, segui-
ran desempefiando estes ata o nomeamento e a toma de posesion, na forma prevista nesta
lei, das persoas que os deban substituir.

Disposicion transitoria segunda. Cémputo do mandato das conselleiras e dos conselleiros
natos

O tempo de mandato exercido polas conselleiras e os conselleiros natos incorporados ao
Consello Consultivo de Galicia antes da entrada en vigor desta lei computarase para efectos
da aplicacién do previsto no artigo 4.4 dela.

Disposicién transitoria terceira. Regulamento provisional de funcionamento

Ata o momento en que entre en vigor o novo Regulamento de organizaciéon e funcionamento
do Consello Consultivo sera aplicable o aprobado polo Decreto 282/2003, do 22 de maio, en
todo o que non se opoiia ao establecido nesta lei.

Disposicion transitoria cuarta. Sistema transitorio de recofiecemento da progresién na carrei-
ra administrativa™

En tanto non se implante un sistema de carreira profesional no Consello Consultivo de Galicia,
establecerase, para todo o persoal que preste servizos no érgano, un sistema transitorio de
recofiecemento de progresidn na carreira administrativa que permita ao persoal progresar de
maneira voluntaria e individualizada e que promova a sua actualizacion e o perfeccionamento
da sua cualificacion profesional.

O Consello Consultivo de Galicia establecera os criterios necesarios para a aplicacién do sis-
tema transitorio previsto nesta disposicidn, incluidos, entre outros, o procedemento e os re-
quisitos para o acceso ao dito sistema e para o cobramento da retribucion adicional. Cando
se implante o sistema de carreira profesional no Consello Consultivo, terase en conta o des-
envolvemento profesional acadado en aplicacion desta disposicion.*Disposicion derrogatoria.
Derrogacion normativa

Quedan derrogadas cantas disposiciéns de igual ou inferior rango se opofian ao establecido
nesta lei e, expresamente, a Lei 9/1995, do 10 de novembro, do Consello Consultivo de Galicia.

Disposicion derradeira primeira. Regulamento organico

O Consello Consultivo elaborard, no prazo de tres meses a partir da sua efectiva renovacion,
0 novo Regulamento de organizacién e funcionamento e elevarao ao Consello da Xunta para a
sta aprobacién, no prazo maximo de tres meses.”®

Disposicion derradeira segunda. Entrada en vigor

Esta lei entrard en vigor o dia seguinte ao da sta publicacién no Diario Oficial de Galicia.

Santiago de Compostela, vinte e catro de abril de dous mil catorce

Alberto Nufez Feijoo
Presidente

12 Disposicion transitoria cuarta engadida polo artigo Unico.Seis da Lei 2/2023, do 14 de marzo, pola que se modifica a Lei 3/2014, do 24 de abril, do Con-
sello Consultivo de Galicia (DOG Num. 55, DO 20 de marzo de 2023).
13 Decreto 91/2015, do 18 de xufio, polo que se aproba o Regulamento de organizacién e funcionamento do Consello Consultivo de Galicia.

